
                                                 КИРИШ СОЗ
Кыргыз элибиздин, ата-бабаларыбыздын эзелтеден бери мурас катары ат үстүндө «Эр эңиш», «Күлүк чапмай», «Көк-Бөрү» жана «Аламан улак» тартыш улуттук спорт оюну катары каныбызга сиңип калыптанып калганы чындык.

Ата-бабаларыбыздан калган философиялык тереӊ мааниге ээ болгон:

· Ат адамдын канаты;

· Атаң барда эл тааны;

· Атын барда жер тааны;

· Ат жалына казан ас ж.б.у.с., 

ат менен байланышкан кыргыздын макал-лакаптары азыркы күнгө чейин өзүнүн актуалдуулугун жоготпой келүүдө. Айтылган ат оюндары кыргыз жигиттерин ат үстундө шамдагайлыкка, жоо келсе, анын мизин кайтарганга, эр жүрөк тайманбастыкка жана күчтүү болууга шыктандырган улуттук спорт оюндары катары калыптанып калган.

Өзгөчө "Аламан улакты" Бишкек ш., Жалал-Абад, Ош жана Баткен областарынын дээрлик ар бир район, айылдарында байма-бай кызуу өткөрүп жатышат. Элибиз "Аламан улакты" аш тойлорго, балалуу болбой жүргөн үй-бүлөөлөр, ошондой эле бата алүү максатында аламан улак чыгарып элге байге (соорун) коюп берүүшүдө. Кошуна өзбек, тажик, казак боордошторубузда дагы аламан улак өсүп- өркүндөп жатканына баарыбызга белгилүү. "Аламан улактын" эрежелери тээ ата-бабаларыбыздан бери сакталып келген. Ал эреже чыныгы балбандын, улакчынын чапкан атынын күчтүүлүгүн, ооматтуулугун көрсөтүп, чон байгелерге (соорундарга) жетишип, атын чыгарып, балбанга жана атка баа берип сыймыктанышкан. Чоң байгелерди (соорундарды)  жакшы ат менен алуу мүмкүнчүлүгү жогору болгон. 
«АЛАМАН УЛАК» (ТОРПОК, ТЕКЕ) ОЮНУНУН ЖАЛПЫ ЖОБОСУ, ШАРТТАРЫ, ТАРТИПТЕРИ ЖАНА ТЫЮУ САЛЫНУУЛАР:

Бул Жобо Кыргыз Республикасынын Конституциясына ылайык, Кыргыз Республикасынын “Жарандык кодексинин”, Кыргыз Республикасынын «Коммерциялык эмес уюмдар жонундо» мыйзамынын жана башка нормативтик укуктук актылардын, “Аламан улак” Федерациясынын (мындан ары - Федерация) уставынын негизинде иштелип чыгып, Федерациянын ишмердуулугун, укуктарын жана милдеттерин, “Аламан улак” (торпок, теке) оюнунун откоруу тартибин жана эрежелерин аныктайт.      
1. ЖАЛПЫ ЖОБО
Кыргыз Республикасында өткөрүлүүчү бардык массалык Аламан улак  оюндары Кыргыз Республикасынын «Аламан улак» Федерациясы тарабынан бекитилген ушул эрежелерге ылайык өткөрүлөт. 
2. ОЮНДУН ШАРТТАРЫ

2.1. Аламан улак ойноо убакытысы 11-00дон 17-00го чейин бекитилсин.
2.2. Аламан улактын ээси, калыстар тобу менен биргеликте, улактын максатын, шартын, улакчыларга, күйөрмандарга, меймандарына жарыялайт.

2.3. Калыстар тобу ба
йгелердин (соорун) санын жарыялайт.

2.4. Калыстар тобу жалпы аламан улактын мыйзамдуу эрежесин түшүндүрөт.

2.5. Ат майданында эки жерге маара (финиш, б.а. улак түшө турган жер) даярдалып саман же опилка менен белгиленет. 

 3. АЛАМАН УЛАК ОЮНДАРЫН УЮШТУРУУ ЖАНА 

ОТКОРУУ ТАРТИБИ 
3.1. «Аламан улак» оюндары атайын даярдалган (бөлүнгөн) оюн талаасында, 10 күндөн ашпаган убакытта белгиленип жергиликтүү бийлик (айылдык аймак, райондун жетекчилиги) менен кеңешип, укук коргоо органдары жана Кыргыз Республикасынын «Аламан улак» федерациясынын жергиликтүү уюмдары тарабынан атайын көзөмөлгө алынуу менен гана өткөрүлөт. 


3.2. «Аламан улак» берүүчү той ээси торпок же теке союп, оюнга даярдайт. Союлган торпоктун салмагы  60 килограммдан ашык эмес болушу керек .Теке 50 килограмдан ашпашы керек. 
3.3. Аламан улак оюндарын аймактык федерация бекиткен калыстар тобу башкарат. 

3.4. Улак (торпок, теке) белгиленген жерге ташталгандан кийин башкы калыс оюнду баштоо белгисин берет, баяндамачы байгени жарыялайт. Улакчы улакты белгиленген маарага таштагандан кийин калыс желегин ылдый тушуруп женуучуну атайт. 

3.5. Оюнчу улакты (теке, торпокту) маарага алып келип, улакты белгиленген чийинден тышкары таштап алса, анда ал оюнчу женуучу катары эсептелбейт, оюн токтотулуп кайра башынан улак белгиленген жерге ташталат 11 метр. 
3.6. Оюнчу улакты маарага жеткирбей жолдон тушуруп алса, байге берилбейт, оюн ошол жерден уланат.    
3.7. Оюн учурунда ат жалында улагы бар оюнчу калыстар белгилеген чийинден чыгып кетсе (аут), оюн токтотулуп  калыс белгилеген жерден оюн башталат. 
3.8. Оюн учурунда ат салышуу курчуп, ат же адам жыгылса калыс оюнду токтотууга милдеттуу. 

3.9. Аламан улак оюндарын уюштуруунун тартиби жана шарты ушул Жободо корсотулгондой сакталышын «Аламан улак» Федерациясынын жооптуу кызматкерлери козомолдойт.
3.10 Оюн учурунда белгиленген жерге (маарага) 50-метр аралыкта ат кулап жыгылса салым эсептелет.  

3.11. Эгерде аламан улак оюндарын уюштурууда бул эрежелер сакталбаса, Кыргыз Республикасынын  «Аламан улак» Федерациясы тарабынан оюн откорууго уруксат берилбейт. 

4. ОЮНДУН БАШТАЛЫШЫ
4.1. Аламан улакта улак берген маарекенин ээсинин сунуштары, калыстар тобу тарабынан эске алынып, сыйлуу меймандарына, аксакалдарга улак ашырып берүү мумкунчулугу каралат.  
4.2. Аламан улакта маареке ээсинин сыйлуу конокторуна, аксакалдарга каалоо айтууга калыстар тобу тарабынан уруксат берилет. 
5.   ОЮНДУН ТЫЮУ САЛУУ ШАРТТАРЫ ЖАНА ЖАЗАЛАР

5.1. Ышкырык менен желек көтөрүлүп эсеп болгондо, оюнчулар улакка жакын барып тийишүү мүмкүн эмес. Оюн калыстын уруксаты менен уланат. 

5.2. Улак жерге түшүп, чоң топ болуп, ат салышуу күчөп жатканда, ат жана адам жыгылса, калыс ышкырык чалып оюнду токтотууга милдеттуу.
5.3. Оюнчунун ат жалындагы жана такымындагы улагын мажбурлап, коркутуп, устомдук кылып тартып алуу аракетине тыюу салынат жана калыстар тарабынан жазаланат.   

5.4. Аламан улактын журушундо топ-топго, уруу-урууга жана айыл, район, область болуп болунуп бири бирине устомдук, чыр-чатак, уруш жанжал чыгарууга тыюу салынат жана жазаланат.  

5.5  Жерге тушургон балбан жана тушкон адам жоопко тартылат, 5 айдан 1 жылга чейин оюндан четтетилет.
5.6. Топтун ичине улакты жерден которуу максатында жип, тээк колдонгон балбандар жана жерден түшуп которгон адам, улактан узак моонотко четтетилуусу зарыл, 3 айдан 1 жылга чейин.
5.7. Оюн ойнолуучу аянттын белгиленген жеринен же чийинден аттар чыккан кезде оюн токтотулат.  

5.8.Улакчынын ат жалындагы же такымындагы улакты, аракет кылып тартып алам деген каршылашын коркутууго, камчылоого, согунууго тыюу салынат. 3 айдан 1 жылга чейин четтетилет.
5.9.Оюн учурунда улакчыларга, аттардын үстүнөн басып жүрүп ат алмаштырууга тыюу салынат 1-3 айга чейин.
5.10.Оюнчулар улакты артынан кайрып тескери тартып коопту жагдай жаратууга тыюу салынат. 1 айга чейин четтетилет.
5.11. Оюн талаасында допинг, психотроптук каражаттар,  спирттик ичимдиктерди, ар кандай банги заттарды колдонуп улак чабууга катуу тыюу салынат. 3-5 айга чейин четтетилет.  
5.12.Улак маарага тушкондо, калыстын аныктамасы боюнча байгелер берилет. Талаштуу учур жаралганда калыстар тобунун чечими менен байге ыйгарылат, башка  балбандардын байге боюнча калыстар жана той ээси менен талашып тартышуусуна тыюу салынат 1-3 айга чейин калыстар тобунун чечими менен четтетилет.  

5.13.Аламан улактын журушу укук коргоо органдары, калыстар тобу тарабынан катуу козомолго алынат жана атайын даярдалган видеокамералар, дрондор менен тартылып, тартип жана эрежелерди бузган оюнчуларды козомолго алат.     
5.14.Байге (соорун) жарыяланып улак (торпок, теке) ат жалынынан жерге тушкончо талашып-тартышууга тыюу салынат, тартып алуу аракети эреже бузууга жатат жана калыстар тарабынан жазаланат.  

5.15. Оюн таласында оюнчулар бири бири менен мушташып кол которууго, камчы менен чабууга, согууго жана ар кандай жол менен коомдук тартипти бузууга катуу тыюу салынат. 6 айдан 1 жылга чейинки моонотко четтетилет.
5.16. Калыстардын чечимин жокко чыгарууга, иш аракетине кийлигишууго жана калыстардын чечимине баш ийбей кызуу кандуулука алдырып уруш жанжал чыгарган оюнчулар жобо, эрежелердин негизинде 3  айдан 5 айга чейин оюндан четтетилет.    

5.17. Оюнчу жободо коргозулгон шарттарды, эрежелерди, тартиптерди бузса жана тыюу салынган ыкмаларды колдонсо, калыстар тарабынан жогорудагы корсотулгон четтетулор колдонулат жана айрым учурларда эскертуу берилет. Айтылган четтетуулордон башка тартип бузган улакчыларга Кыргыз Республикасынын мыйзамдарынын негизинде дагы чаралар жасалган даражасына ылайык корулот.  
5.18 Оюндан четтетилген улакчы Кыргыз Республикасынын баардык аймактарындагы ат оюндарынан четтетилет (Аламан улак, Кок – Бору).
6.  КАЛЫСТАРГА, БАЯНДАМАЧЫГА, УЛАКЧЫЛАРГА КОЮЛУУЧУ ТАЛАПТАР жана МИЛДЕТТЕРИ
Калыстар тобу, аламан улак оюнунун эрежелерин жакшы билген тажырыйбалуу гана жарандардан тандалып, “Аламан улак” Федерациясы тарабынан бекитилет.  

                     Башкы калыстын милдеттери: 

6.1. Аламан улак оюндарын ушул Жобого ылайык отушун козомолдоо;

6.2. Оюн отуучу майданды (талааны) алдын ала текшеруу;

6.2. Оюн талаасындагы калыстын ишин козомолдоо, жазылган Жобону, регламентти бузган калысты оюндан четтетуу;

6.3. Оюндун регламентине ылайык оюн талаасындагы калыстарды зарыл болгон шаймандар (рация, ышкырык, карталар) менен жана бирдиктуу форма менен камсыз кылуу; 
6.4. Оюн учурунда же буткондон кийин 3 кундун ичинде келип тушкон арыз-даттанууларды федерациянын Тартип кенешине чечим кабыл алуу учун тапшыруу.

6.5 Мамлекетибиздеги баардык аймактын калыстар тобун оюндун журушундогу эрежелер менен тааныштыруу жана уйротуп окутуу жолун камсыздоо.
          Оюн талаасындагы калыстын милдеттери:

6.6. Аламан улак оюндарын ушул Жобого ылайык отушун камсыз кылуу;

6.7. Жобо, эрежелер менен уюштуруучуларды, катышуучуларды тааныштыруу;

6.8. Регламентке ылайык оюн отуучу талаанын даярдыгын текшеруу, жарыш буткондон сон талааны тазалоону козомолдоо;
6.9. Оюн учурунда тартип, эреже бузуу болгон учурда туура-калыс кабыл алып, талаштуу учурларда башкы калысты кабардар кылуу;


            Баяндамачынын милдеттери:

6.10.   Оюн учурунда расмий, так маалыматтарды беруу;

6.11. Тегин (уруусун), аттын атак-данкын жана таштаган салымдарын айтууга уруксат берилет, бирок кайсы бир урууну, топту ашыкча мактап которууго тыюу салынат;

6.12. Оюн учурунда катталган эреже бузуулардын, талаш-тартыштардын натыйжасын жана калыстардын акыркы чечимдерин расмий турдо жарыялоого милдеттуу. 
6.13. Баяндамачы (алып баруучу) озунун кызыкчылыгын коздоп кайсыл бир оюнчууга озум билемдик менен байге ыйгарууга тыю салынат. Байге калыстын чечими менен ыйгарылат. 

 Улакчылардын милдеттери:  
6.14. Аламан улак оюнунун катышуучулары ушул Жобонун эрежелерин так сактоо менен оюн алпарууга, башкы калыстын чечимдерине баш ийууго, Жободогу корсотулгон талаптарды так аткарууга жана билууго милдеттуу;  
6.15. Оюн учурунда тартип, эреже бузуулар катталса, Федерацияга жана  калыстарга, укук коргоо органдарына кайрылууга  укуктуу;

6.16. Калыстар тобунун жана Федерация кызматкерлеринин ар-намысына шек келтирген, кадыр-баркын кемсинткен создорду айтууга жол берилбейт жана ушундай учур катталса, тиешелуу жаза корулот Оюнчулар ушул Жободо жазылган милдеттерин так аткарууга тийиш. Эгер  ушундай корунуш болуп,  калыстардын чечимин жокко чыгарып, баш аламандык, тартипсиздик кылган оюнчуларга калыстар тарабынан “эскертуу”, “оюндан ар кандай моонотко четтетуу”, ыкмалары колдонулат.   
7. «Аламан улак» оюндун аягы

7.1. Улакты токтотуу улак ээси, калыстар тобу тарабынан жарыя кылынып токтотулат.

7.2.  Улакты берген маареке ээсине чогулган эл, улакчылар ыраазычылык билдирүү менен бата беришип, жакшылык каалоо айтуу менен оюн жыйынтыкталат.   
